
ОЛАНПАС

Сьӧмкуд оланпастэчас юкӧнын Коми Республикаса ӧткымын

 оланпасӧ вежсьӧмъяс пыртӧм, «Коми Республикаын сьӧмкуд система

да сьӧмкуд процесс йылысь» Коми Республикаса Оланпаслӧн 

торъя положениеяслысь вынсӧ дугӧдлӧм да

 2020 да 2021 воясын Коми Республикаын сьӧмкуд процесс збыльмӧдан

аслыспӧлӧслунъяссӧ урчитӧм йылысь

Примитӧма Коми Республикаса

Каналан Сӧветӧн                                           2020 вося йирым тӧлысь 20 лунӧ

1  статья.  Пыртны  «Коми  Республикаын  сьӧмкуд  система  да

сьӧмкуд  процесс  йылысь» Коми  Республикаса  Оланпасӧ  (Коми

Республикаса канму власьт органъяслӧн индӧд-тшӧктӧмъяс,  2007,  12 №,

5265 ст.; 2008, 5 №, 197 ст.; 12 №, 730 ст.; 2009, 33 №, 621 ст.; 2010, 17 №,

391 ст.; 37 №, 864 ст.; 2011, 14 №, 329 ст.; 37 №, 991 ст.; 48 №, 1370 ст.; 54

№, 1627 ст.; 2012, 51 №, 1158 ст.; 2013, 11 №, 234 ст.; 18 №, 369 ст.; 37 №,

700 ст.; 2014, 13 №, 203 ст.; 27 №, 511 ст.; 29 №, 565 ст.; 35 №, 732 ст.; 2015,

8 №, 98 ст.; 11 №, 131 ст.; 21 №, 294 ст.; 22 №, 306 ст.; 2016, 10 №, 115 ст.;

17 №, 232 ст.; 237 ст.; 22 №, 340 ст.; 2017, 24 №, 418 ст.; 27 №, 485 ст.; 2018,

7 №, 125 ст.; 14 №, 235 ст.; 17 №, 307 ст.; 2019, 5 №, 66 ст.; 18 №, 271 ст.;

275 ст.; 19 №, 282 ст.; 2020, 7 №, 82 ст; 10 №, 138 ст.) татшӧм вежсьӧмъяс:

1. 11 статьяын:

1) 1 юкӧнын:

а) 1 пунктын «чӧжӧс вылӧ вотысь» кывъяс бӧрын содтыны «(Россия

Федерацияса  сьӧмкуд  кодекслӧн  50  статьяса  комын  витӧд  да  комын

квайтӧд  абзацъясын,  56  статьялӧн  2  пунктса  витӧд  да  ветымын нёльӧд



абзацъясын, 612 статьялӧн 2 пунктса сизимӧд абзацын, тайӧ юкӧнлӧн 12

пунктын  индӧм  чӧжӧс  серти  торъя  йӧзлӧн  чӧжӧс  вылӧ  вот  кындзи)»

кывъяс;

б) содтыны татшӧм сюрӧса 11 да 12 пунктъяс:

«11) торъя йӧзлӧн чӧжӧс вылӧ вотысь вот мындаын, мыйта вевтыртӧ

650 сюрс шайт,  мый пырӧ вот  базаӧ,  мый вевтыртӧ  5  миллион шайт,  –

норматив серти 4 прӧчент;

12) торъя йӧзлӧн чӧжӧс вылӧ вотысь, мыйта суйӧрсайса граждана

мынтӧны  фиксируйтӧм авансӧвӧй мынтысьӧмӧн сэк, кор найӧ уджалӧны

Россия  Федерация  мутасын  патент  подув  вылын,  –  норматив  серти  30

прӧчент;»;

2) 2 юкӧнын:

а) 1 пунктын «чӧжӧс вылӧ вотысь» кывъяс бӧрын содтыны «(Россия

Федерацияса  сьӧмкуд  кодекслӧн  50  статьяса  комын  витӧд  да  комын

квайтӧд  абзацъясын,  56  статьялӧн  2  пунктса  витӧд  да  ветымын нёльӧд

абзацъясын,  611 статьялӧн  2  пунктса  дас  кӧкъямыс  да  дас  ӧкмысӧд

абзацын, тайӧ юкӧнлӧн 12 пунктын индӧм чӧжӧс серти торъя йӧзлӧн чӧжӧс

вылӧ вот кындзи)» кывъяс;

б) содтыны татшӧм сюрӧса 11 да 12 пунктъяс:

«11) торъя йӧзлӧн чӧжӧс вылӧ вотысь вот мындаын, мыйта вевтыртӧ

650 сюрс шайт,  мый пырӧ вот  базаӧ,  мый вевтыртӧ  5  миллион шайт,  –

норматив серти 25 прӧчент;

12) торъя йӧзлӧн чӧжӧс вылӧ вотысь, мыйта суйӧрсайса граждана

мынтӧны  фиксируйтӧм авансӧвӧй мынтысьӧмӧн сэк, кор найӧ уджалӧны

Россия  Федерация  мутасын  патент  подув  вылын,  –  норматив  серти  30

прӧчент;».

2. Содтыны татшӧм сюрӧса 111 статья:

«111 статья. Вотысь ӧтдор чӧжӧсысь меставывса сьӧмкудъясӧ 

           отчисление нормативъяссӧ урчитӧм



Кар кытшъяслӧн да муниципальнӧй районъяслӧн сьӧмкудъясӧ колӧ

вуджӧдны  Административнӧй  инӧд  торкалӧмъяс  йылысь  Россия

Федерацияса кодексӧн урчитӧм сьӧм перйӧмъясысь (штрапъясысь) вотысь

ӧтдор чӧжӧссӧ сэк, кор штрапуйтӧм йылысь шуӧмсӧ примитісны мирӧвӧй

ёрдысьяс,  тыр  арлыдтӧм  челядьлӧн  делӧяс  да  налысь  инӧдъяс  доръян

мутас  комиссияяс  (туй  кузя  ветлан  юкӧнын  административнӧй  инӧд

торкалӧмъясысь  штрапъяс  кындзи),  кутшӧмъясӧс  колӧ  вуджӧдны

республиканскӧй сьӧмкудйӧ, – норматив серти 100 прӧчент.».

3. 21 статьяын:

1)  1  юкӧнлӧн  7  пунктса  «ж»  пунктулын  «сьӧм  учётӧ  босьтан»

кывъяс киритны;

2) 4 юкӧн гижны тадзи:

«4.  Республиканскӧй  сьӧмкудлӧн ӧтувъя  тшӧт  вылысь  сьӧм

колясъясӧн  веськӧдлӧны  Россия  Федерацияса  сьӧмкуд  кодекслӧн  2361

статья серти.».

4.  24  статьялӧн  4  юкӧнса  1  да  2  пунктъясын  да  59  статьялӧн 71

пунктын «тшӧтъяс вылын сьӧм колясъяссӧ» кывъяс вежны «ӧтувъя тшӧт

вылын сьӧм коляссӧ» кывъясӧн.

5. 35 статьяса 12 юкӧнын «да пӧртӧны олӧмӧ» кывъяс киритны.

6. 41 статьяса 71 юкӧнын «кутшӧмъясӧс сьӧмӧн могмӧдан ӧшмӧсӧн

лоӧны»  кывъяс  вежны  «кутшӧмъясӧс  сьӧмӧн  ӧтув  могмӧдӧм  (сьӧмӧн

могмӧдӧм) могысь сетӧны» кывъясӧн.

7.  46  статьялӧн  5  юкӧнса  медводдза  абзацын  «субвенцияяс

юклӧмыс» кывъяс  бӧрын содтыны «,  субвенцияяс  кындзи,  кутшӧмъясӧс

сьӧмӧн  могмӧдан  ӧшмӧсӧн  лоӧны  Россия  Федерацияса  Веськӧдлан

котырлӧн  резервнӧй  фонд  тшӧт  весьтӧ,  а  сідзжӧ  Коми  Республикаса

Веськӧдлан  котырлӧн  резервнӧй  фондъяс  тшӧт  весьтӧ  сьӧмкудкостса

трансфертъяс,» кывъяс.

8. 60 статьяын:



1)  14  пунктын  «тшӧтъяс  вылын сьӧм колясъяссӧ»  кывъяс  вежны

«ӧтувъя тшӧт вылын сьӧм коляссӧ» кывъясӧн;

2)  24  пунктын  «сьӧм  учётӧ  босьтан»  да  «Коми  Республикаса»

кывъяс киритны;

3)  28  пунктын  «урчитӧм  пӧрадокын»  кывъяс  вежны  «урчитӧм

пӧрадокын да кадколастъясӧ» кывъясӧн.

9. 661 статьяса 4 юкӧнын «сьӧмкуд серти прогноз баласӧ (сьӧмкуд

серти  прогноз  вежан  баласӧ)»  кывъяс  вежны «сьӧмкуд  серти  прогнозсӧ

(сьӧмкуд  серти  прогноз  баласӧ,  сьӧмкуд  серти  прогноз  вежан  баласӧ)»

кывъясӧн.

10. 68 статьяса 1 юкӧн гижны тадзи:

«1.  Республиканскӧй  сьӧмкуд  чӧжӧссӧ  прогнозируйтӧны  Коми

Республикаӧс социальнӧй да экономика боксянь сӧвмӧдан  прогноз подув

вылын,  мый  лоӧ  вынаӧн  Коми  Республикаса  Каналан  Сӧветӧ

республиканскӧй сьӧмкуд йылысь оланпас бала пыртан лун вылӧ, а сідзжӧ

индӧм кадпас  вылӧ примитӧм да  локтан  финансӧвӧй воын да  планӧвӧй

периодын  вынсялан  вот  да  ӧктас  йылысь  оланпастэчас  да  Россия

Федерацияса сьӧмкуд оланпастэчас да Россия Федерацияса оланпастэчас,

Коми  Республикаса  оланпасъяс  подув  вылын,  кутшӧмъяс  урчитӧны

республиканскӧй сьӧмкудйысь вотысь ӧтдор чӧжӧссӧ.».

11. 681 статьяын:

1) 1 юкӧнӧ содтыны татшӧм сюрӧса абзац:

«Выль коронавирус инфекция паськавны вермӧмкӧд йитӧдын Коми

Республика мутасын содтӧд дасьлун режимлӧн вына периодӧ йӧзлы восьса

кывзӧмъяссӧ  нуӧдӧны  заочнӧя  да  тайӧ  статьяса  13  юкӧнӧн  урчитӧм

пӧрадокын.»;

2) 2 юкӧнса коймӧд абзацын «Республика» газетын» кывъяс вежны

«Коми  Республикаса  канму  власьт  органъясӧн  примитӧм  инӧда  актъяс,

мукӧд официальнӧй юӧр лыддьӧг» сетевӧй изданиеын» кывъясӧн, «найӧс



нуӧдан» кывъяс бӧрын содтыны «форма,» кыв;

3) содтыны татшӧм сюрӧса 13 юкӧн:

«13. Йӧзлы восьса заочнӧй кывзӧмъясыс урчитӧны сійӧс, мый Коми

Республикаса  сьӧм  овмӧс  министерстволы  колӧ  йӧзӧдны  официальнӧй

сайтын  Коми  Республикаса  лӧсялана  оланпас  баласӧ  тайӧ  статьяса  3

(водзвыв пасйӧм йылысь корӧмтӧг)  да  4  юкӧнъясын индӧм йӧз  лыдысь

колана  йӧзлы  Коми  Республикаса  оланпас  бала  серти  ассьыныс

пасйӧдъяссӧ, вӧзйӧмъяссӧ да юалӧмъяссӧ заочнӧя ыстыны да йӧзлы восьса

кывзӧмъяслӧн кывкӧртӧдъяс серти сёрнигижӧд сюрӧсын найӧс видлалӧм

йылысь юӧрсӧ заочнӧя босьтны позянлун сетӧмӧн.

Коми  Республикаса  сьӧм  овмӧс  министерство  йӧзлы  восьса

кывзӧмъяс заочнӧя нуӧдан кадпасӧдз 7 лунысь оз сёрджык:

йӧзӧдӧ официальнӧй сайтын Коми Республикаса лӧсялана оланпас

баласӧ;

публикуйтӧ  «Коми  Республикаса  канму  власьт  органъясӧн

примитӧм  инӧда  актъяс,  мукӧд  официальнӧй  юӧр  лыддьӧг»  сетевӧй

изданиеын, а сідзжӧ официальнӧй сайтын йӧзӧдӧ йӧзлы восьса кывзӧмъяс

заочнӧя нуӧдӧм йылысь юӧртан сообщение найӧс нуӧдан форма, кадпас,

кад,  официальнӧй  сайтлысь  инпас,  кӧні  йӧзӧдӧма  Коми  Республикаса

лӧсялана оланпас бала, Коми Республикаса сьӧм овмӧс министерстволысь

электроннӧй пошта инпас, пошта инпас, йӧзлы восьса кывзӧмъяс заочнӧя

котыртӧмысь да нуӧдӧмысь кывкутысь йӧзлысь йитчан телефон номеръяс

индӧмӧн.

Колана  йӧз  официальнӧй  сайтын  Коми  Республикаса  лӧсялана

оланпас  бала  йӧзӧдӧмсянь  йӧзлы  восьса  заочнӧй кывзӧмъяс  помасян

кадӧдз  найӧс  нуӧдан  кадпасӧ  (водзӧ  –  шыӧдчӧмъяс  примитан  период)

вермыны  ыстыны  Коми  Республикаса  лӧсялана  оланпас  бала  серти

ассьыныс  пасйӧдъясныссӧ,  вӧзйӧмъясныссӧ  да  юалӧмъясныссӧ йӧзлы

восьса  кывзӧмъяс  заочнӧя  нуӧдӧм  йылысь  юӧртан  сообщениеын  индӧм



электроннӧй  пошта  инпас  вылӧ  электроннӧй  шыӧдчӧмӧн.  Пасйӧдъяссӧ,

вӧзйӧмъяссӧ  да  юалӧмъяссӧ  (шыӧдчӧмъяс  примитан  периодӧ  Коми

Республикаса  сьӧм  овмӧс  министерствоӧ  налысь  воӧмсӧ  тӧд  вылӧ

босьтӧмӧн) сідзжӧ позьӧ ыстыны письмӧӧн. Ыстысьсӧ идентифицируйтӧм

вылӧ электроннӧй шыӧдчӧмын либӧ письмӧын колӧ гижны гражданинлысь

ов, ним, вич (эм кӧ), оланін инпас либӧ организациялысь инпас сэк, кор

гражданин  лоӧ  организацияӧс  либӧ  ӧтйӧза  ӧтувӧс  петкӧдлысьӧн.

Электроннӧй  шыӧдчӧмъяссӧ  да  письмӧяссӧ,  кутшӧмъяс  воисны  индӧм

кадколастсӧ  торкалӧмӧн,  кӧні  идентифицируйтӧм  вылӧ  абу  тырвыйӧ

юӧрыс,  а  сідзжӧ  кутшӧмъяс  оз  лӧсявны  йӧзлы  восьса  кывзӧмъяслӧн

сёрнитанторлы, оз видлавны.

Коми  Республикаса  видлалан  оланпас  бала  серти  пасйӧдъяссӧ,

вӧзйӧмъяссӧ да юалӧмъяссӧ видлалан сюрӧс да  бӧртасъяс йылысь юӧрсӧ

гижӧны  йӧзлы  восьса  заочнӧй  кывзӧмъяслӧн  кывкӧртӧдъяс  серти

сёрнигижӧдын, кутшӧмӧс оформитӧны да йӧзӧдӧны официальнӧй сайтын

йӧзлы восьса  кывзӧмъяс  нуӧдӧм бӧрын 10  лунысь  оз  сёрджык сійӧ  жӧ

юкӧдын, кӧні вӧлі йӧзӧдӧма Коми Республикаса лӧсялана оланпас баласӧ

да йӧзлы восьса кывзӧмъяс заочнӧя нуӧдӧм йылысь юӧртан сообщениесӧ.

Йӧзлы восьса  заочнӧй кывзӧмъяслӧн кывкӧртӧдъяс серти сёрнигижӧдыс

кырымавсьӧ  Коми  Республикаса  сьӧм  овмӧс  министрӧн  либӧ  сылысь

кывкутана могъяс збыльмӧдысь мортӧн.».

12.  71  статьялӧн  3  юкӧнса  8  пунктын  «локтан  финансӧвӧй  во»

кывъяс бӧрын содтыны «да планӧвӧй период» кывъяс.

13. 77 статьялӧн 6 юкӧнса мӧд абзацын:

1)  «Субсидияяс,  субвенцияяс,  мукӧд  сьӧмкудкостса  трансферт,

кутшӧмъяслӧн эм  торъя мог» кывъяс бӧрын содтыны «(сэк, кор босьтӧма

найӧс сетӧм йылысь уведомление)» кывъяс;

2)  «субсидияяс,  субвенцияяс,  мукӧд  сьӧмкудкостса  трансферт  да

торъя  йӧзсянь  да  юридическӧй  кывкутысьяссянь  водзӧстӧг  воӧм  сьӧм,



кутшӧмъяслӧн  эм  торъя  мог, сетан  могъяслы  лӧсялӧмӧн  рӧскод  содтӧм

вылӧ» кывъяс вежны «республиканскӧй сьӧмкудлысь рӧскод содтӧм вылӧ,

мый лӧсялӧ индӧм сьӧм сетан могъяслы,» кывъясӧн.

2  статья. Пыртны  «Сьӧмкуд  оланпастэчас  юкӧнын  Коми

Республикаса  ӧткымын  оланпасӧ  вежсьӧмъяс  пыртӧм  йылысь» 2019  во

вӧльгым  тӧлысь  6  лунся  83-РЗ  №-а  Коми  Республикаса  Оланпаслӧн  5

статьяӧ (Коми Республикаса канму власьт органъяслӧн индӧд-тшӧктӧмъяс,

2019, 18 №, 275 ст.) татшӧм вежсьӧмъяс:

1. Мӧд юкӧн гижны тадзи:

«Тайӧ Оланпаслӧн 1 статьяса 12 пункт 31 статья киритан юкӧнын

вынсялӧ 2022 вося тӧвшӧр тӧлысь 1 лунсянь, 32 статья киритан юкӧнын –

2021 вося тӧвшӧр тӧлысь 1 лунсянь.».

2. Витӧд юкӧнын «2021 во вылӧ да 2022 да 2023 воясся планӧвӧй

период  вылӧ»  кывъяс  вежны  «2022  во  вылӧ  да  2023  да  2024  воясся

планӧвӧй период вылӧ» кывъясӧн.

3 статья. Дугӧдлыны 2021 вося тӧвшӧр тӧлысь 1 лунсянь 2022 вося

тӧвшӧр тӧлысь 1 лунӧдз «Коми Республикаын сьӧмкуд система да сьӧмкуд

процесс йылысь» Коми Республикаса Оланпаслӧн 27 статьяса 3 юкӧнлысь,

431 статьяса  1 юкӧнлысь (Коми  Республикаса  республиканскӧй  сьӧмкуд

йылысь  Коми  Республикаса  оланпасын  лӧсялана  сьӧмкуд  ассигнование

вынсьӧдан  случай юкӧнын),  44  статьяса  3  юкӧнлӧн  коймӧд  (рӧскод

кӧсйысьӧмъяс олӧмӧ пӧртӧм вылӧ сьӧмкуд ассигнование эмлун юкӧнын),

витӧд  да  квайтӧд  абзацъяслысь,  4  юкӧнлысь,  45  статьяса  1  юкӧнлысь

вынсӧ (Коми Республикаса республиканскӧй сьӧмкудйын лӧсялана сьӧмкуд

ассигнование  вынсьӧдан  случай  юкӧнын) (Коми  Республикаса  канму

власьт органъяслӧн индӧд-тшӧктӧмъяс, 2007, 12 №, 5265 ст.; 2008, 5 №, 197

ст.; 12 №, 730 ст.; 2009, 33 №, 621 ст.; 2010, 17 №, 391 ст.; 37 №, 864 ст.;

2011, 14 №, 329 ст.; 37 №, 991 ст.; 48 №, 1370 ст.; 54 №, 1627 ст.; 2012, 51



№, 1158 ст.; 2013, 11 №, 234 ст.; 18 №, 369 ст.; 37 №, 700 ст.; 2014, 13 №,

203 ст.; 27 №, 511 ст.; 29 №, 565 ст.; 35 №, 732 ст.; 2015, 8 №, 98 ст.; 11 №,

131 ст.; 21 №, 294 ст.; 22 №, 306 ст.; 2016, 10 №, 115 ст.; 17 №, 232 ст.; 237

ст.; 22 №, 340 ст.; 2017, 24 №, 418 ст.; 27 №, 485 ст.; 2018, 7 №, 125 ст.; 14

№, 235 ст.; 17 №, 307 ст.; 2019, 5 №, 66 ст.; 18 №, 271 ст.; 275 ст.; 19 №, 282

ст.; 2020, 7 №, 82 ст.; 10 №, 138 ст.).

4 статья. Урчитны, мый 2022 вося тӧвшӧр тӧлысь 1 лунӧдз:

1.  «Россия  Федерацияса  сьӧмкуд  кодексӧ  вежсьӧмъяс  пыртӧм  да

2021  воын  Россия  Федерациялӧн  сьӧмкуд  системаса  сьӧмкудъяс

збыльмӧдан аслыспӧлӧслунъяс индӧм йылысь» 2020 во йирым тӧлысь 15

лунся 327-ФЗ №-а Федеральнӧй оланпаслӧн 9 статьяса 1 юкӧнӧн урчитӧм

помшуӧмъяс  серти  Коми  Республикаса  республиканскӧй  сьӧмкудйысь

вичмӧдӧм сьӧм вылӧ оз паськав «Коми Республикаын сьӧмкуд система да

сьӧмкуд процесс йылысь» Коми Республикаса Оланпасын 17 статьялӧн 2

юкӧнса положениеяслӧн выныс.

2.  Коми  Республикаса  Веськӧдлан  котырлӧн  резервнӧй  фондъяс

содтан случайяс вылӧ оз паськав «Коми Республикаын сьӧмкуд система да

сьӧмкуд процесс йылысь» Коми Республикаса Оланпасын 18 статьялӧн 2

юкӧнса положениеяслӧн выныс.

3. Экономикаын отрасльяс сӧвмӧдӧм вылӧ лёкмысь экономическӧй

ситуациялысь тӧдчӧмсӧ дугӧдӧмкӧд, коронавирус инфекция паськалӧмысь

ӧлӧдӧмкӧд  да  сылысь  бӧртасъяссӧ  бырӧдӧмкӧд  йитчӧм  мероприятиеяс

сьӧмӧн могмӧдӧм серти рӧскод кӧсйысьӧмъяс вылӧ, а сідзжӧ меставывса

администрацияӧн  урчитӧм  мукӧд  рӧскод  кӧсйысьӧм  вылӧ  оз  паськав

«Коми Республикаын сьӧмкуд система да сьӧмкуд процесс йылысь» Коми

Республикаса Оланпасын 41 статьялӧн 3 юкӧнса положениеяслӧн  выныс

(тайӧ пунктса положениеясыс оз паськавны «Коми Республикаын сьӧмкуд

система да сьӧмкуд процесс йылысь» Коми Республикаса Оланпаслӧн 41



статьяса 4 юкӧнын индӧм муниципальнӧй юкӧнъяс вылӧ).

5  статья. Дугӧдлыны 2021  вося  тӧвшӧр тӧлысь  1  лунӧдз  «Коми

Республикаын  сьӧмкуд  система  да  сьӧмкуд  процесс  йылысь» Коми

Республикаса  Оланпаслӧн  74  статьяса  2  юкӧнлысь  вынсӧ  (Коми

Республикаса  Каналан  Сӧветсянь  ведомствокостса  сёрнитчӧдан

комиссияӧс  да  Коми  Республикаса  олӧмӧ  пӧртысь  власьт  органъясӧс

петкӧдлысьяслысь  составсӧ  вынсьӧдан  кадколаст  юкӧнын)  (Коми

Республикаса канму власьт органъяслӧн индӧд-тшӧктӧмъяс,  2007,  12 №,

5265 ст.; 2008, 5 №, 197 ст.; 12 №, 730 ст.; 2009, 33 №, 621 ст.; 2010, 17 №,

391 ст.; 37 №, 864 ст.; 2011, 14 №, 329 ст.; 37 №, 991 ст.; 48 №, 1370 ст.; 54

№, 1627 ст.; 2012, 51 №, 1158 ст.; 2013, 11 №, 234 ст.; 18 №, 369 ст.; 37 №,

700 ст.; 2014, 13 №, 203 ст.; 27 №, 511 ст.; 29 №, 565 ст.; 35 №, 732 ст.; 2015,

8 №, 98 ст.; 11 №, 131 ст.; 21 №, 294 ст.; 22 №, 306 ст.; 2016, 10 №, 115 ст.;

17 №, 232 ст.; 237 ст.; 22 №, 340 ст.; 2017, 24 №, 418 ст.; 27 №, 485 ст.; 2018,

7 №, 125 ст.; 14 №, 235 ст.; 17 №, 307 ст.; 2019, 5 №, 66 ст.; 18 №, 271 ст.;

275 ст.; 19 №, 282 ст.; 2020, 7 №, 82 ст.; 10 №, 138 ст.).

Урчитны,  мый 2020 воын  Коми Республикаса  Каналан Сӧветсянь

ведомствокостса  сёрнитчӧдан  комиссияӧс  да  Коми  Республикаса  олӧмӧ

пӧртысь  власьт  органъясӧс  петкӧдлысьяслысь  составсӧ  вынсьӧдӧны

торйӧн  Коми  Республикаса  Каналан  Сӧветӧн  Веськӧдлысь  да  Коми

Республикаса Юралысь лӧсялӧмӧн ӧшым тӧлысь 1 лунысь оз сёрджык.

6 статья. Тайӧ Оланпасыс вынсялӧ сійӧс официальнӧя публикуйтан

лунсянь,  положениеяс кындзи,  кутшӧмъяс вылӧ тайӧ статьяӧн урчитӧма

мӧд вынсялан кадколаст.

Тайӧ Оланпаслӧн 1 статьяса 3, 4, 6, 7 пунктъяс, 8 пунктлӧн 1 да 2

пунктувъяс да 10 пункт вынсялӧны 2021 вося тӧвшӧр тӧлысь 1 лунсянь.

«Коми Республикаын сьӧмкуд система да сьӧмкуд процесс йылысь»

Коми Республикаса Оланпаслӧн 11 да 111 статьяясса положениеясӧн (тайӧ



Оланпас серти) вӧдитчӧны 2021 во да 2022 да 2023 воясся планӧвӧй период

вылӧ (2021 во вылӧ) сьӧмкудъяссянь заводитӧмӧн инӧда йитӧдъяс серти,

кутшӧмъяс артмӧны Коми Республикалӧн сьӧмкуд системаса сьӧмкудъяс

лӧсьӧдігӧн да збыльмӧдігӧн.

Коми  Республикаса  Веськӧдлан  котырлы  лӧсьӧдны  ассьыс

нормативнӧй инӧда актъяссӧ тайӧ Оланпас серти.

Коми Республикаса Юралысь                                                             В.В. Уйба

Сыктывкар

2020 вося йирым тӧлысь 23 лун

48-РЗ № 


